
I Z V J E Š T A J

„JAČANJE OMBUDSMANA ZA LJUDSKA PRAVA U BORBI PROTIV DISKRIMINACIJE“

29.novembra – 1.decembra 2017.godine

Mostar, Hotel „Mepas“

U periodu od 29.novembra do 1.decembra 2017.godine, u Mostaru, hotel „Mepas“, u organizaciji Centra za edukaciju sudija i javnih tužilaca Republike Srpske, Centra za edukaciju sudija i tužilaca Federacije Bosne i Hercegovine i Vijeća Evrope, održana je obuka za postojeće i buduće edukatore iz oblasti diskriminacije na temu „Jačanje ombudsmana za ljudska prava u borbi protiv diskriminacije“.

Edukatori na ovom seminaru, koji je pohađalo ukupno 16 učesnika, su bili Dženana Radončić, viša asistentica Pravnog fakulteta, Univerziteta u Zenici i Ivana Roagna, stručnjakinja ispred Vijeća Evrope.

Nakon uvodnog obraćanja organizatora ovog seminara i upoznavanja učesnika o planu i programu ovog trodnevnog seminara, seminar je započela Dženana Radončić sa izlaganjem na temu „Sudska praksa Evropskog suda za ljudska prava o diskriminaciji na osnovu pretpostavljenih kategorija (uključujući nacionalnu, rasnu pripadnost, vjeroispovijest, invaliditet i zdravlje, bračno stanje i seksualnu orijentaciju)“. Iako je prvog dana bilo predviđeno i predavanje Ivane Roagne, radi nemogućnosti slijetanja aviona na sarajevski aerodrom, Ivana je bila prinuđena da propusti prvi dan seminara. U drugom dijelu prvog dana, Dženana Radončić je nastavila svoje predavanje na temu „Komparatori i obrazloženje diskriminacije, pregled relevantnih faktora za uspjeh sudskog postupka uz postojanje tvrdnji o diskriminaciji“. Na kraju prvog dana, učesnicima se obratila i Amra Kazić ispred Institucije ombudsmana, koja je u uvodnom dijelu svog izlaganja objasnila ulogu ombudsmana a onda iznijela i vrlo interesantne statističke podatke vezane za rad ove ustanove.
Drugi dan seminara je započet sa izlaganjem Ivane Roagne na temu „Uvod u zabranu diskriminacije prema ECHR - struktura i pregled člana 14. Protokola 12.“ i „Pregled relevantnih faktora diskriminacije u sudskoj praksi Evropskog suda za ljudska prava“. Nakon uvodnog izlaganja, Ivana Roagna je učesnike upoznala sa nekim osnovnim metodama prilikom izlaganja kao i sa vještinama koje su neophodne za one koji planiraju u budućnosti da budu edukatori. Učesnici su imali priliku da ispune kratki test i da učestvuju u vježbama čiji cilj je bio da se kroz različite uloge koje su im dodijeljene, užive u lik osobe nad kojom se vrši neki oblik diskriminacije. Drugi dio seminara je Dženana Radončić izlagala na temu „Sudska praksa Evropskog suda za ljudska prava o diskriminaciji po osnovu rasne pripadnosti, vjeroispovijesti i seksualne orijentacije“ i „Djelotvornost zakona protiv diskriminacije i praksa u BiH u vezi sa diskriminacijom na osnovu rodne pripadnosti“.
Trećeg dana seminara, je bilo govora o Istambulskoj konvenciji i nasilju nad ženama. Na kraju se kroz diskusiju obradila kratka analiza ovog trodnevnog seminara i donešeni su i neki zaključci grupe.
Kroz evaluacije, seminar i edukatori su ocijenjeni sa vrlo visokim ocjenama. Učesnici su izrazili svoje zadovoljstvo u vezi predavanja koja su bila popraćena sa mnogobrojnim primjerima iz bogate sudske prakse kako domaćih institucija tako i Evropskog suda za ljudska prava. Posebno su bili zadovoljni sa vježbama koje su imali tokom edukacije i koje su im dosta doprinijele u usvajanju određenih vještina, neophodnih za ulogu edukatora.
Edukatori su s druge strane, izrazili svoje zadovoljstvo sa aktivnim radom cijele grupe, što je omogućilo jedan pozitivan, interaktivan odnos između edukatora i učesnika tokom ova tri dana edukacije.
Podnosilac Izvještaja:

                                                                                                        Mujičić Rufa   

                                                                                                                   Viši stručni saradnik

